
				এই পাতাটির মুদ্রণ সংশোধন করা প্রয়োজন। 
স্থর শুরা । సె\లను
দয়ালু। ৫ । এবং যাহার। তাহাকে ছাড়িয়া (অন্য ) বন্ধুগণ গ্রহণ করে ঈশ্বর তাছাদের সম্বন্ধে রক্ষক, এবং তুমি তাহাদের সম্বন্ধে তত্ত্বাবধায়ক নও। ৬। এবং এই রূপে আমি তোমার প্রতি আরব্য কোরাণ প্রত্যাদেশ করিয়াছি যেন তুমি মক্কানিবাসীকে ও যাহারা তাহার পাশ্বে বাস করে তাহাদিগকে ভয় প্রদর্শন কর এবং সম্মিলনের (কেয়ামতের ) দিনের ভয় প্রদর্শন কর, তদ্বিষয়ে সন্দেহ নাই, একদল স্বর্গে ও একদল নরকে থাকিবে । ৭ । এবং ঈশ্বর যদি চাহিতেন তবে তাহাদিগকে একমণ্ডলীভুক্ত করিতেন, কিন্তু তিনি যাহাকে ইচ্ছা করেন স্বীয় অনুগ্রহের মধ্যে আনয়ন করিয়া থাকেন, যাহারা অত্যাচারী তাহাদের জন্য কোন বন্ধু ও সাহায্যকারী নাই । ৮। তাহারা কি তাহাকে ছাড়িয়া ( অন্য ) বন্ধু সকল গ্রহণ করিয়াছে ? অনস্তর সেই ঈশ্বর তিনিই বন্ধু, এবং তিনি মৃতকে জীবিত করেন, এবং তিনি সৰ্ব্বোপরি ক্ষমতাশালী। ৯ । (র, ১ )
এবং তোমরা ( হে বিশ্বাসিগণ, ) যে কোন বিষয়ে (কাফেরদিগের সঙ্গে ) বিরোধ কর, অনন্তর তাহার মীমাংসা ঈশ্বরের প্রতি, এই পরমেশ্বরই আমার প্রতিপালক, আমি তাহার প্রতি নির্ভর করিয়াছি এবং তঁহার দিকেই পুনৰ্ম্মিলিত হইতেছি । ১০ । তিনি নিখিল স্বর্গ ও মর্তলোকের স্রষ্টা, তিনি তোমাদের জন্য তোমাদের জাতি হইতে ভাৰ্য্যা সকল ও চতুষ্পদ জাতি হষ্টতে (পুংস্ত্রী ) যুগল স্বজন করিয়াছেন, তাচাতে তোমাদিগকে বিকীর্ণ করিয়া থাকেন, কোন পদার্থ তাহার সদৃশ নহে, তিনি শ্রোতা ও দ্রষ্টা । ১১ । স্বর্গ ও মর্ভের কুঞ্জিকা সকল তাহার, তিনি যাহাকে ইচ্ছ। করেন জীবিকা বিস্তৃত ও সঙ্কুচিত করিয়া থাকেন, নিশ্চয় তিনি সৰ্ব্বৰিষয়ে জ্ঞানী । ১২ । তিনি মুহাকে ধৰ্ম্মের যে কিছু আদেশ

